
Protokol para sa muling Pagbubukas ng mga Tingiang 
Establisimiyento: Apendiks A  

 

Ang Kagawaran ng Pampublikong Kalusugan ng Los Angeles County ay magpapatupad ng isang yugto-

yugtong paglapit, na sinusuportahan ng agham at kadalubhasaan ng pampublikong kalusugan, para 

pahintulutan ang ilang mga tingiang negosyo na ligtas na magbukas muli. Ang mga kahilingan sa ibaba ay 

particular  sa mga tingiang establisimiyento  na pinayagang  magbukas muli para pagkuha lamang sa tabing 

bangketa alinsunod sa Kautusan ng Opisyal Pangkalusugan ng Estado noong Mayo 7, 2020. Dagdag pa sa 

mga kondiysong ipinatutupad ng Gobernador sa mga tingiang negosyo  na ito, ang mga uri ng negosyo na 

ito ay dapat na sumunod sa mga kondisyon na inilalatag ng Listahan para sa Pagbubukas ng Tingiang 

Establisimiyento  para lamang sa Pagkuha sa Tabing Bangketa. Kasama sa listahan ng mga negosyong ito 

ang mga:  florists at mga tindahan ng laruan, libro, damit , musika, at gamit pampalakasan. 

Mangyaring tandaan: Ang dokumentong ito ay maaaring magbago kung sakaling may mga karagdagang 

impormasyon at sanggunian na makukuha kaya tandaan na laging tumingin sa website ng Los Angeles 

County http://www.ph.lacounty.gov/media/Coronavirus/ para sa anumang pagbabago sa dokumentong ito  

Ang listahang ito ay sumasakop sa mga: 

(1) Patakaran at mga kasanayan sa mga lugar ng trabaho upang maprotektahan ang kasulugan ng mga 
manggagawa 

(2) Mga hakbang upang masiguro ang pisikal na pagdidisyansiya 

(3) Mga hakbang upang masiguro ang pagkontrol sa impeksyon 

(4) Pakikipag-usap sa mga manggagawa at sa publiko  

(5) Mga hakbang upang masigurado ang pantay na pagkakataon sa mga kritikal na serbisyo 

Ang limang susing bahagi na ito ay dapat na matugunan habang ang iyong pasilidad ay nagbubuo ng anumang 
mga protokol sa muling pagbubukas.  

 

 

Lahat ng mga negosyo na sakop ng gabay na ito ay dapat na ipatupad ang lahat ng 
nararapat na hakbang na nakalista sa ibaba at maging handa na ipaliwanag kung hindi 

ipinatupad ang isang hakbang na hindi aplikable sa nasabing negosyo.  

 

Pangalan ng Negosyo:  

Adres ng Pasilidad:  

Petsa  ng Pagpaskil: 
 

 

  

http://www.ph.lacounty.gov/media/Coronavirus/

A. PATAKARAN AT MGA KASANAYAN SA MGA LUGAR NG TRABAHO UPANG MAPROTEKTAHAN 
ANG KALUSUGAN NG MANGGAGAWA (I-TSEK ANG LAHAT NG APLIKABLE SA PASILIDAD) 

 Lahat ng maaaring gawin ang kanilang trabaho mula sa bahay  ay inatasan na gawin ito.  

 Ang mga bulnerableng mga kawani (iyong mga mas matanda pa sa 65 taong gulang, iyong mga 
may malalang kondisyon ng kalusugan) ay binigyan ng trabaho na maaaring gawin sa bahay 
hanggat maaari.  

 Lahat ng mga empleyado ay sinabihan na huwag magpunta sa trabaho kung sila ay may sakit at 
sumunod sa gabay ng DPH sa pagbubukod sa sarili kung aplikable.  

 Ang  mga proseso ng  trabaho ay isinaayos sa pinakaposibleng paraan upang ang mga empleyado 
ay makapagtrabaho mula sa bahay.  

 Kung sakaling magkaroon ng kilalang kaso sa mga empleyado, ang establisimiyento na ito ay 
nagbibigay o gumagawa ng kaayusan para sa pagsusuri ng lahat ng empleyado na nagkaroon ng 
posibleng pagkakalantad 

 Ang mga pagsusuri ng sintomas ay isinagawa bago pumasok ang mg empleyado sa lugar ng 
trabaho. Kasama sa pagsusuri ay ang  pagtatanong tungkol sa ubo, pangangapos ng hininga, o 
lagnat, at iba pang mga sintomas na maaaring nararamdaman ng empleyado. Ang pagsusuri ng 
temperature ay kailangan ring gawin  hanggat maaari. 

 Ang lahat ng mga empleyado na may pakikisalamuha sa publiko o sa iba pang mga empleyado ay 
binigyan, nang walang bayad, ng pantakip sa mukha . Ang pantakip na ito ay dapat na isuot ng 
empleyado sa lahat ng oras sa araw ng trabaho kung saan ang malamang ang pakikisalamuha sa 
ibang tao. Ang mga empleyado ay hindi kailangan ng isang pantakip sa mukha  kung ang 
empleyado ay mag-isa sa isang opisina o cubicle na may dingding.  

 Ang mga empleyado ay inatasan na labhan  ang kanilang mga pantakip sa mukha araw-araw.  

 Ang lahat ng puwesto ng trabaho ay dapat na may agwat  nang hindi bababa sa anim na 
talampakan.  

 Ang mga lugar ng pagbabahagi (para sa pagkuha sa tabing bangketa), kuwarto para sa 
pagpapahinga, palikuran, at iba pang mga karaniwang lugar ay dini-disimpekta nang madalas, 
ayon sa sumusunod na oras:  

 Lugar ng pagbabahagi _____________________________________________________ 

 Lugar para sa pagpapahinga _________________________________________________ 

 Palikuran       ______________________________________________________ 

 Iba pa                ______________________________________________________ 

 Ang mga pahinga ay salitan  upang masigurado ang anim (6) na talampakan na paglalayo ng mga 
empleyado ay napapanatili sa lahat ng oras.  

 Ang mga empleyado ay pinagbawalan na kumain o uminom saanman sa loob ng lugar ng trabaho  
maliban sa mga itinalagang mga lugar ng pagpapahinga para masigurado na ang mga maskara ay 
nagagamit palagi at tama .  

    Ang mga pan-disimpekta at iba pang kaungay na suplay ay makukuha ng mga empleyado sa mga 
sumusunod na (mga) lokasyon: 

         _____________________________________________________________________ 

 Ang mga hand sanitizer na epektibo laban sa COVID-19 ay makukuha ng lahat ng  empleyado sa 
mga sumusunod na (mga) lokasyon: 

              _____________________________________________________________________ 

 Ang mga empleyado ay pinapayagan na magkaroon ng madalas na pagtigil sa trabaho para 
makapaghugas ng kamay.  

 Ang kopya ng protokol na ito ay naipamahagi sa bawat empleyado.  

 Ang bawat manggagawa ay binigyan ng kanilang sariling mga kasangkapan, kagamitan at tukoy 
na pwesto ng trabaho. Ang pagsasalo ng mga gamit ay nabawasan o inalis na.  

 Lahat ng patakaran na nakasaad  sa listahan na ito maliban sa may kaugnayan sa pagtatakda sa 
pagtatrabaho ay ipinatutupad sa mga kawani na naghahantid (delivery) at iba pang kompanya na 
maaaring nasa lugar bilang mga third party. 

 Opsyonal — Isalarawan ang iba pang hakbang:  

 

 

B. MGA HAKBANG UPANG MASIGURO ANG PISIKAL NA PAGDIDISTANSIYA  

 May isang kawani, na may suot na pantakip sa mukha  ay nakaposisyon malapit sa pintuan ngunit hindi 
bababa ng 6 na talampakan  mula sa pinakamalapit na customer para mapaalalahanan ang mga 
customer na pumila na may agwat na anim na talampakan at nasa tamang linya.  

  Mga kawani, na may suot na pantakip sa mukha  at guwantes, na nakaposisyon na may 6 na 
talampakan mula sa isa’t isa para magbigay ng mga order ng mga customer. Dapat gumamit ng mga 
lalagyan para maipasa ang mga parsela na maayos na nakabalot sa mga customer para maiwasan ang 
personal na pakikisalamuha sa mga empleyado at customer.   

 Kung mayroong sapat na lugar sa  may pasukan, ang mga customer ay inutusan na  magpunta sa 
dalawang linya sa pintuan: ang isa ay para sa pagkuha ng mga nai-order na, at isa para sa mga order sa 
mismong lugar.  

 Gumawa ng mga marka gamit ang tape at iba pang pananda upang matukoy ang simulang lugar para sa 
mga customer na darating para sa pagkuha at anim na talampakang agwat para sa mga susunod na 
customer na pipila.  

 Kung ang establisimiyento ay may kakayahan at pinili na magkaroon ng pag-order  sa 
mismong lugar, ang mga customer ay dapat bigyan ng menu  (nakapaskil o isang-gamit na 
polyeto lamang) para mapadali ang pag-order. Ang mga pinamili ay dapat na makalap, 
maibalot, at makuha ng customer sa loob ng 15 minuto mula sa pag-order sa mismong lugar. 
Ang mga customer na naghihintay ng kanilang pinamili ay hindi maaari na magtipon sa loob ng 
iyong negosyo. Sila ay dapat na naghihintay sa kanilang mga sasakyan o bumalik pagkatapons 
ng 15 minuto para makuha ang kanilang order.   

 Ang mga customer ay hindi maaaring pumasok sa tindahan nang walang  dahilan. Ang mga 
palikuran para sa mga empleyado ay hindi maaaring gamitin para sa mga customer. 

 Ang mga empleyado ay inatasan na panatilihin ang agwat na hindi bababa ng anim (6) na talampakan 
mula sa mga customer at sa bawat customer sa lugar ng pagkuha at pagbabayad. Ang mga empleyado 
ay maaaring lumapit nang saglit kung kinakailangan para tumanggap ng bayad , maghatid ng mga 
pinamili o serbisyo, o kung talagang kinakailangan.  

 Ang mga puwesto sa trabaho ay nakahiwalay ng hindi bababa sa anim (6) na talampakan at ang 
mga pangkaraniwang lugar ay isinaayos para limitahan ang pagtitipon ng mga manggagawa at 
masigurado ang pisikal na pagdidistansiya nang hindi bababa sa anim (6) na talampakan.  

 

C. MGA HAKBANG UPANG MASIGURO ANG PAGKONTROL NG IMPEKSYON 



KAGAWARAN NG PAMPUBLIKONG KALUSUGAN NG LOS ANGELES COUNTY 

KAUTUSAN NG OPISYAL PANGKALUSUGAN 
 

 

Reopening Protocol for Retail Establishments           Page 4 of 5  

Revised  5/7/2020 (Tagalog) 

 

 Ang sistema ng HVAC ay maayos na gumagana;  hanggang sa makakaya,  ang bentilasyon 
ay dapat na pataasin.  

 Ang mga sistema para sa pagbayad na hindi kailangang hawakan  ay ipinatupad na, at kung 
hindi maaari, ang mga sistema ng pagbayad ay regular na nililinis. Ipaliwanag:  

_________________________________________________________________________ 

 Ang mga pangkaraniwang lugar at mga bagay na madalas na mahawakan sa lugar ng 
pagkuha at pagbayad ng mga customer (hal., mga mesa, mga doorknob o hawakan, mga 
credit card reader) ay dini-disimpekta kada oras habang oras ng negosyo gamit ang mga 
pandismpekta na aprubado ng EPA. 

 Ang mga puwesto ng trabaho at ang kabuuan ng pasilidad ay nililisan araw-araw, at ang mga 
mga palikuran at mga bagay o lugar na madalas na mahawakan ay nililinis nang mas madalas.  

 Ang mga customer ay pinakiusapan na sila ay dapat na magsuot ng mga pantakip sa mukha  bago 
sila pagsilbihan . Ito ay para sa lahat ng matanda at bata na lampas 2 taong gulang. Tanging mga 
indibiwal na may malalang  kondisyon sa palahingan o iba pang kondisyong medikal na maaaring 
magsanhi ng panganib ang pasusuot ng isang maskara ang hindi kabilang sa pangangailangan na 
ito.  

 Ang mga customers na darating sa tindahan kasama ang kanilang mga anak ay dapat na 
siguraduhin  na ang kanilang mga anak ay palaging kasama ng kanilang mga magulang at iwasan 
na mahawakan ang ibang tao o anumang bagay na hindi nila pag-aari. Dapat na magsuot ng 
maskara ang kanilang mga anak kung pinahihintulutan ng kanilang edad.  

 Ang mga pinamili ng mga customer ay dapat nakabalot sa mga parsela o supot  na kasama ang 
mga resibo. 

 Ang mga panlinis ng kamay, tisyu, at tapunan ng basura ay dapat na malapit sa pasukan ng 
pasilidad at maaaring magamit ng publiko.  

 Ang lahat ng portal sa pagbayad, mga panulat, at mga stylus ay dinisimpekta  pagkatapos 
gamitin ng isang tao.  

 Opsyonal — Isalarawan ang iba pang hakbang (hal. Pagbibigay ng oras para sa mga 
senior citizen, pagbibigay insentibo sa mga binebenta na hindi mataas ang 
pangangailangan): 

 

 

D. MGA HAKBANG SA PAKIKIPAG-USAP SA PUBLIKO  

 Ang kopya ng protokol na ito ay nakapaskil  sa lahat ng pampublikong  pasukan papunta sa 
pasilidad.  

 May karatula sa pasukan at/o kung saan ang mga customer ay nakapila para maipaalam sa 
kanila ang mga opsyon at adbantahe ng paunang-order at paunang bayad.  

 May menu o listahan ng mga bagay na maaaring bilhin ay nakahanda na para sa mga 
customer na nagpaplano na mamili sa mismong lugar sa kanilang pagdating.  

 Ang mga online na sangay ng estabilisimiyento (website, social media, atbp.) ay nagbibigay 
ng malinaw na impormasyon tungkol sa oras ng tindahan, mga kailangan na takip sa mukha, 
mga patakaran tungkol sa paunang order, paunang bayad, pagkuha at/o paghahatid at iba 
pang kaugnay na usapin.   

E. MGA HAKBANG UPANG MASIGURO ANG PANTAY NA PAGKAKATAON SA MGA KRITIKAL 

SERBISYO 

 Ang mga serbisyo na kritikal para sa mga customer o kliyente ay inuna.  

 Ang mga transaksyon o serbisyo na maaaring ialok nang malayuan at inilipat na online.  

 Mga hakbang na ipinatupad para masigurado ang pagkatataon o akses sa mga pangangailangan o 
serbisyo para sa mga customers na may kahirapan sa pagkilos o may mataas na panganib kung nasa 
pampublikong lugar.  

 

 

Ang anumang karagdagang hakbang na hindi nabanggit sa listahan sa itaas ay dapat 
na ilista sa hiwalay na pahinga.  

Dapat itong ilakip ng mga negosyo sa dokumentong ito.  

 

Maaari mong makontak ang sumusunod na tao kung ikaw ay may katanungan tungkol 
sa protokol na ito: 

 

Pangalan ng 
Kontak sa 
Negosyo:  

 
Numero ng 
Telepono:  

 

    

Petsa ng 
Huling Pag-
rebisa: 

  

 

 

 

 

 

 


